
1- ENTZUN AURRETIK  
1.1 Nire asteburuetako planak  

​Asteburuetan zein plan egiten duzu normalean? Hauek egiten dituzu? Osatu zerrenda bien                           
artean.  

​Gu larunbatetan bazkaldu aurretik pintxoak jatera         
joaten gara. 

​Guri mendiko­plana asko gustatzen zaigu. 

​Lagunok ostiralero sagardotegi batean afaltzen dugu. 

​Ia ostiralero zinemara joaten naiz. 

​Kanta­saioetan hartzen dut parte astebururo. 

.........................................................  

2- ENTZUN BITARTEAN 
2.1 Hau bai plana!  

​Entzun audioa. Hauetako zein plan proposatu dituzte? Bi aukeratu behar dituzu. Adostu zure                             
ikaskidearekin.  
 

Dantzalekura joatea 
Sagardotegira joatea eta gero parranda 
Hernanin egun pasa egitea 
Mendira joatea 
Kirol egitea 

2.2 Joango gara mendira? 

​Toki batzuk aipatu dituzte. Zer gertatu da?               
Aukeratu erantzun zuzena: 

 

Balerdi mendian...  Aralarko San Migelen...  Zeanurin... 

­ Sekulako bistak daude 
­ Ia galdu gara 
­ Berandu arte geratuko dira 

­ Bazkalduko dute 
­ Egun pasa egingo dute 
­ Bista zoragarriak daude 

­ Ederki bazkalduko dute 
­ Lo egingo dute 
­ Lagunak ikusiko dituzte 

3. ENTZUN ONDOREN 

3.1 Jarri arreta hizkuntzan. 

     

  ​Bikoteka audioaren transkripzioa aztertu eta azpimarratu proposamenak. Bildu zerrenda batean 
eta irakasleari eman. Berak denak batera jarriko ditu. 
 
Transkripzioa: ​“Zenbat buru, hainbat plan” 
AMAIA​.— Bueno, eta asteburuan, zer?  
Bost bat lagun hasiko dira hizketan, denak batera, gauzak proposatzen. Zurrumurru bat entzungo da 
JOSU.​— Aizue, aizue, entzun! Isildu zaitezte pixka batean... Banan­banan, mesedez. 
LAGUNA 1​.— Sagardotegira joateko garaia da. Zer iruditzen zaizue sagardotegia eta gero parranda Hernanin?  
LAGUNA 2.​— Oso ondo. Baina autoa hartu beharra dago bueltatzeko. 
AMAIA.​— Bueno, nik beste plan bat daukat: eta mendira joaten bagara? 
LAGUNA 1​.— Mendira? Baina, parranda egiten badugu, ez gara goiz jaikiko. 
AMAIA.​— Aintzane, mendira joaten bagara, ez dugu parranda egingo! 
LAGUNA 1.​— A, barkatu! 
JOSU​.— Joango gara Balerdi mendira? Oso polita da, sekulako bistak daude eta ordu pare batean iritsiko ​gara 
tontorrera. 
AMAIA.​— Bai, eta ondoren Aralarko San Migelen bazkalduko dugu. 
LAGUNA 3​.— Ez da plan txarra, baina nik nahiago dut Gorbeiara igo. Ez naiz sekula izan. 
LAGUNA 2.​— Bikain. Bezperatik joaten bagara, Zeanurin egingo dugu lo; horrela, batzuek, nahi badute, parranda 
egingo dute, eta lotan geratuko dira; eta beste batzuek parrandarik ez dute egingo eta Gorbeiara igoko dira. Zer 
diozue? 
JOSU.​— Sekulako plana, Antton, oso ondo pentsatuta dago. Denok alde zaudete? 
AMAIA, IKASKIDEAK.​— Bai! 
JOSU.​— Ba orduan, arratsaldeko seietan geratuko gara, Aintzaneren etxearen aurrean, beti bezala, ados? 
AMAIA​.— Oso ondo. Bueno, Josu eta ni bagoaz (Josuri) Goazen. Ondo segi! 
IKASKIDEAK​.— Bale, bai, aio, agur! 
AMAIA​.— Josu, ez da hain zaila izan, ezta? 
JOSU​.— Ez, neska, ideia bikaina izan du Anttonek. 
AMAIA​.— Bai. Zuk zer egingo duzu, parranda ala mendia? 
JOSU​.— Ba seguru asko mendira joango naiz, baina orain ezin dut jakin: parranda polita bada, oso lasai geratuko 
naiz ohean. 
AMAIA​.— Alfer hori! 
JOSU​.— Gauza asko egiten ditugu aste barruan, eta asteburuan pixka bat inprobisatzea ez da txarra izango. 

3.2 Mendia ala hondartza?  

 ​Jarri binaka eta begiratu aukera hauek. Zein gustatzen zaizu? 

PARIS ZAIN DAUKAZU 
Noiz​: Abenduaren 19tik 24ra 
Lo­lekua​: Hotel “La Rochelle”, 4 
izarrekoa. Hiru gau, eta bi gosari 
Zer sartzen da:​ Bisita gidatuak: Le 
Louvre eta beste hainbat museotara 
Bidaia: ​autobusez. Donostiatik 
aterako da. 
Prezioa​: 840 € 

ESKAINTZA BEREZIA  
Asteburu zoragarriaz gozatu nahi? Zatoz
Hondarribiko paradorera 
Noiz​: Urtarrilaren 2tik 4ra 
Zer sartzen da:​ ostiraletik igandera, bi 
gau eta hiru gosari.  
Bisitak​: Alde zaharrera bisita gidatua, 
trenez / Guadalupeko gotorlekua 
Prezioa:​ 720 € + bisitak 30 €  

BAZATOZ ESKIATZERA? 
Non​: Formigalen 
Noiz​: abenduaren 27tik 30era arte 
Sartzen da:​ Hotela: hiru eguneko 
pentsio erdia. Bi egunetako ikastaroa, 
monitorea barne. ​Prezioa​: 500 € 
OHARRA:​ Taldean 10 pertsona baino
gehiago badira, % 10eko deskontua 

Aukeratu bien artean gustuko plana. Taula honetako galderei erantzun. Lagunduko dizue. 

  BAI  EZ 

Hondartzarik edo aintzirarik badu inguruan?     

Inguruko herriekin ondo komunikatuta al dago?      

Inguruan badu mendi edo paisaia interesgarririk?     

Bisitatzeko toki interesgarriak baditu? museoak, katedralak..     

Eskaintzen dena kontuan hartuta, merkea al da?     

Normalean eguraldi ona egiten du?     

Umeentzat edo gaztetxoentzat badago entretenigarririk?     

Besterik?.....     

3.3 Eta Parisa joaten bagara? 

Orain proposatu taldekoei bikoteka aukeratutako plana eta idatzi elkarrizketa. Ea zein plan                       
adosten duzuen. Ikus eredua: 

○ Zer iruditzen? Parisera joango gara? Toki ikusgarriak daude. 
● Ez dakit ba. Niri herri txikiak gustatzen zaizkit. Zer iruditzen Hondarribia? 
○ Mmm… Eguraldi txarra baina jende jatorra. 

